
Atéheré, uné quhem Valentina Saracini. Me profesion jam gazetare, shkrimtare, por né
rininé time kam gené edhe kéngétare e muzikés sé lehté, prané produksionit té
Radio-televizionit té Prishtinés. Jam e lindur né Shkup, né vitin, mé 28 shtator té vitit
1962. Shkollén fillore e kam kryer né Shkup, shkolla “Vllazérimi” éshté quajtur. Shkollén
e mesme, pérkatésisht gjimnazin “Zef Lush Marku” po ashtu e kam pérfunduar né
Shkup dhe kam regjistruar fakultetin e Psikologjisé. Ndérkohé qé né vitin '80, né
“Akordet e Kosoves” té vitit 1980 uné kam gené debutante edhe kam kénduar njé kéngé
té Veton Berishés edhe kam fituar "Okarinén e Arté".

<<< Pjesé e shképutur nga kénga e Veton Berishés “Mbi Det” interpretuar nga Valentina Saracini >>>



Vendi i paré i publikut "Okarina e arté", “Akordet e Kosovés”, 1987

Edhe ka gené njé befasi e madhe pér publikun, ka gené mé shumé befasi edhe pér
mua, sepse nuk e kam pritur até sukses té madh. Dhe pastaj, angazhimet kané gené
shumé té dendura nga ana e Radio-televizionit té Prishtinés, por edhe té
Radio-televizionit t&€ Magedonisé né emisonet e gjuhés shqipe, ku emisione muzikore
domethéné, kam gené shumé, shumé e ftuar, sepse pérnjéherésh u bé njé popullaritet
gé uné nuk e prita gé do té jeté i tillé.

Uné i kisha orientimet gé té€ vazhdoj fakultetin e Psikologjisé edhe té vazhdoj té jetoj né
Shkup. Mirépo pastaj ndodhin shumé gjéra qé ndikuan gé uné t'i ndérroj planet e mia
jetésore, edhe pse éshté shumé e natyrshme qé né até fazé té rinisé, né moshén 19



vjecgare njeriu edhe i ndryshon drejtimet apo ambiciet e veta. Por, tek uné kané ndikuar
shumeé rrethanat politike. Ndérkohé kané ndodhur né '81-shin, demonstratat né Kosoveé,
gé kané pasur kérkesén baraziné e popullit shqgiptar t& Kosovés me popuijt e tjeré edhe
avancimin e statusit domethéné geverisés té Kosovés, gé Kosova té€ marré, e jo vetém
té jeté pjesé e, si té themi e Federatés si krahiné autonome, qé ka pasur dhe té drejté té
vetos, né kuadér té Federatés, por njéheré ka gené edhe krahiné né kuadér té
Republikés sé Serbisé. Késhtu qé kérkesat kané gené qé statusi té avancohet dhe té
jeté republiké. Demonstratat né até kohé kané gené shumé té fugishme. Ne né
Maqgedoni jo vetém si shqiptar, por né pérgjithési mendoj opinioni né ish-Jugosllavi, nuk
ka gené shumé i informuar pér até ¢cka po ndodhte kétu, sepse sigurisht gé kané gené
edhe cenzurat e forta, sepse ato ishin demonstrata té pérgjakshme por ne fillimisht nuk
dinim ¢cka po ndodhé.

Asaj kohe uné isha njé aktiviste shumé vjegare e njé organizate rinore, qé ishte
organizaté kulturore, ndérkombétare, por qé ishte si formé e organizimit edhe né
ish-Jugosllavi. Domethénég, isha né kryesiné e rinise muzikore teé Magedonise, prej
vitesh, gé né gjimnaz. Tani kur ndodhén kéto ngjarjet né Kosové, shumécka filloi
ménjéheré té reflektohet ndaj gasjes dhe sjellieve té€ pushtetit ndaj shqiptaréve. Né
radhé paré, pér shembull filloi mbas asaj, si¢ filloi edhe né Kosové mbas
demonstratave, diferencimi ideopolitik, gé i largonin edhe nga puna, edhe domethéné...
ishte njé fushaté e partisé komuniste té Jugosllavisé pér t'i cilésuar si armigésor
individét dhe grupet, domethéné ku do gé... gé kané pasur lidhje me organizmin, apo
edhe s'kané pasur lidhje me organizimin e demonstratave, por qé i kané pérkrahur. Ka
gené njé fushaté e diferencimit politik dhe ajo éshté ndier shumé edhe né Maqgedoni.

Késhtu qé aty, uné kur isha né fakultet e ndjeva domethéné gé né... nga disa
provokime gé mé jané bo aty nga disa individé, edhe e lash fakultetin atje thash, “Po té
mundem digcka me korrespodencé ta vazhdoj se e kisha shumé pér qef’. Né Prishtiné
nuk kishte fakultet té Psikologjisé, asaj kohe. Nuk ishte i hapur, edhe né fakt mé ngeli
peng ajo gjé. Po meqé kish filluar kétu karriera, dhe e dinja qé do té vazhdojé karriera,
atéheré meé thirrén né puné né Televizionin e Prishtinés, dhe uné u punésova né
Televizionin e Prishtinés. Por, shumé interesant gé uné punova aty teté muaj a sa, edhe
e shifsha gé uné hala s'po mé japin vendim. Edhe shkoj i them drejtorit, Agim Zatriqi ka
gené, ndjesé pasté, i them uné, "Pse uné nuk kam vendime?" a din ashtu, "Po, jo
késhtu, jo ashtu", a din ai disa arsyetime qé€, "Do té shofim muajin tjetér, jané disa
formalitete”, andej, kéndej. Por, ai nuk deshte mua t& mé tregojé, edhe mos, gé mos té
mérzitem uné, se kété ma ka treguar mé voné pastaj. Pas shumé vitesh, mbas
dekadash. Qé né fakt, ata mé kishin hapur mu njé dosje atje né Magedoni dhe uné nuk
e kam ditur, edhe kétu nuk kané dhéné pélgim. Kané shkuar verifikimet gé nuk mé
éshté dhéné mua vendimi, g€ pér shkak se nuk kam pasur si té thuash, njé rekomandim



pozitiv nga strukturat atje t&€ Magedonisé, dhe uné nuk kam gené as né dijeni pér kéto
gjéra.

Ndérkohé u hap konkursi né “Zéri”. Né '82-shin diku né prill mé duket se, edhe uné
thash veté me vete “Uné do té konkuroj”, edhe ashtu filloi gazetaria mua té€ mé pélqej
shumé. Sepse aty i shifnja né televizion gazetarét e ashtu edhe mé pélgente kreativiteti
edhe kisha njé ndjenje késhtu qgé... késhtu popullariteti shkonte né rritje si kéngétare
ashtu, por thosha, “Ndale se...” a din si i riu kur &shté [geshé], mendonja g&, “Ndale se
uné kam edhe disa cilési té tjera gé dua t’i dijné njerézit” edhe ashtu. Se vérteté uné
isha aktiviste, kisha shumé njohuri, pér kulturén, pér artin, por kisha edhe gé e vogél
kam shkruar tregime, kam botuar né gazetén “Pionieri’, “Gézimi”, né Shkup, “Flaka e
Véllazérimit” i botonte. Edhe késhtu qé mua mé pelqej gazetaria shumé, edhe ajo
dinamika aty né televizion. Por, e pashé qgé té gjithé a di, flisnjin rreth e rrotull, edhe
ishin emrat, pér shembull, si shkrimtarét tané té médhenjé, poetét, té gjithé qé uné i
shihnja né Rilindje kur shkonja né naj intervisté. Dy heré mé ka intervistuar edhe
“Kosovarja” edhe “Zéri”, edhe né fage té paré e, ku e di uné, postera botonin e... edhe
uné kur e pashé Pallatin i Rilindjes, ajo ishte domethéné... edhe kur hyshnja aty né
ashensor, figurat qé ne i kishim mésuar, lektyra kemi pasé, kemi lexuar. "Uné duhet té
vij kétu" [pérshpérité] i thash vetes. Pastaj ndodhi ky konkursi edhe uné konkurova. Po
them, nji nga shkaget ka gené ajo sepse ata ende s'mé dhané vendim. Uné nuk ndinja
ndonjé siguri. Uné e lash fakultetin, e lash Shkupin. Ateheré konkurova edhe fitova.
Ishte testi mé i miré né konkurs. Bashké me dy kolegé tjeré, edhe ne, tre veta u
pranum, edhe uné fillova té punoj né “Zéri”.

Né Rilindje, né katin e paré, ka gené njé byfe e madhe dhe aty ti i shihnje té gjithé
njerézit mé té famshém té gazetarisé né Kosové. Ndonjeheré edhe mé vinte rasti edhe
té rri edhe t'i dégjoj bisedat e mé té vjetérve kolegé aty... edhe domethéné ishte ajo
ndjenja gé té mésosh, pérthithnja. Por, edhe déshira gé té tregoj se edhe uné do té
béhem gazetare e miré edhe e njohur. Dhe fillimisht, aty, ashtu kané gené rregullat
ligjore g€ kemi gené praktikant, pastaj ke marré titullin bashképunétor i ri, pastaj ke
marré titullin bashképunétor i vjetér, pastaj ke mundur té marrésh titullin redaktor dhe
komentator, tash varésisht kush éshté orientu né ¢ka. Por, kéto kané gené domethéné
kategorizimet.

<<< Ambient nga pazari i Prishtinés >>>

Kam filluar prej temave, domethéné, mé té thjeshta. Té shkosh né pazar té shikosh si
jané artikujt ushqgimor. Ta krahasosh me shportén e konsumatorit, “A jané rrité gmimet a
s’jané rritur’. Pastaj, mbas asaj, pas njé kohe, “A e godet kjo standardin, buxhetin e
familjeve?”. E tani kishte kolegé qé mé thoshin, "Hé tashi ti do té shkosh né pazar" se
uné isha shumé e famshme si kéngétare... edhe ajo dikujt i dukeshte sikur néngmim.
Por uné jo, uné isha e vendosur gé uné do ta béjé prej A-s€, do ta mésoj zanatin ashtu
si duhet. Edhe kam shkuar né pazar, edhe kam pyetur, "Sa kushton kjo? Sa kushton?".
Por, pastaj ngadal€, ngadalé, ambicia ishte shumé e madhe, edhe déshira e madhe pér
té kaluar né tema té réndésishme, edhe mé interesonin asaj kohe temat sociale shumeé,
sepse e ndjeva edhe uné, por, edhe jo vetem uné, por u ndje ajo gé ne duheshte
pérmes kétyre temave sociale té themi se, “Pse éshté gjendja sociale e réndé né
Kosové?”, “Pse ka kaq varféri?”, “Pse éshté standardi edhe papunésia kaq ashtu...”,
dhe kéto né sens jané tema politike. Atéheré filluam té godasim né kéto... edhe kam
béré disa tema shumé, dhomethéné, gé krenohem me to, té asaj kohe. Pér shembull,
kam gené njé heré né Janjevé, né njé fabriké gé punonte do... prodhime edhe té metalit
e ku e di uné, edhe shkova atje dhe nuk i kishin... tregonin aty disa punétoré qysh e ka



pru ai drejtori ku e di uné, njé té aférme té vetén, edhe uné e béra temén qé, “Uzurpimi i
té drejtave”. Dométhéné, se té tjerét qé kané pasé té drejté qgé té punésohen s’jané
punésu, edhe pastaj, e béri njé ilustrim, ka gené, e kemi pasur né redaksi Salih Hutolli,
ka gené artist, po ai i ilustronte disa ashtu...e béri njé ilustrim. Njé grep késhtu si té
peshkatarit qysh po ja merr té drejtat punétoréve, ky drejtori. Edhe ajo ishte shumé
temé e guximshme pér atéhere edhe béri shumé bujé. Aq bujé béri sa ai drejtori pasta;j
kishte thirrur kryeredaktorin kish théné, “Ajo nuk mundet mé té shkelé aty” a din, ky i ka
théné “Urno”, a din, “Qysh s’'mundet ajo?”, domethéné, “I ndalohet hyrja aty”. Edhe ka
gené shume e véshtiré té mbérrish t'i tejkalosh, éshté dashur shumeé puné.

Né foto: nga e majta né té djathté, Valentina Saraqini, Qani Mehmedi (redaktor) Gani Dili (kryeredaktor)
dhe Hakif Bajrami (historian), 1985

Ajo ¢cka mua mé kujtohet shumé& miré, domethené ajo ndjenja se si neve na kané
mésuar domethéné redaktorét, na kané udhézuar, sepse edhe situatatat, prapé po
kthehem, kané qgené shumé delikate, pér shkak té atij diferencimit ideopolitik. Mbas
'‘81-shit ka gené shumé e véshtiré... edhe pér gazetarét me shumé pérvojé, se le mé
pér neve gé ishim mé té ri. Késhtu qé, asaj kohe filloi me té€ madhe té ndjehet cenzura.
Domethéng, shkonte gjeré aty pér shembull, g¢ me disa vendime, ose me udhézime...
me vendime, ato ishin géndrime té partisé komuniste, té, qofté t& Komitetit Qendror té
Jugosllavisé a, té Serbisé a, té Komitetit Krahinor gé i thoshin té Kosovés. Deri aty sa
thuheshte qgé, “Duhet kéto, kéto tema té rrahen, kéto, kéto...” a din, edhe imponohe;.



Shumé gjana imponoheshin... edhe pastaj ekzistonte edhe auto-cenzura. Por, gé ta
bésh auto-cenzurén duheshte t& kesh shumé domethéné... prapé kishe déshiré gé té
thush dicka, mirépo, prapé duheshte té kesh kujdes se mos e kalosh limitin. Edhe pse
pér ne gé ishim mé té ri, domethéné ne ishim pak si mé rehat, shkaku barrén mé té
madhe e kané pasur redaktorét, sepse ata e merrnjin pérgjegjésiné. Redaktori dhe
kryeredaktori € merrte pérgjegjésiné nése del njé tekst g€, domethéné binte né ndesh
me géndrimet politike qé i propagonte partia komuniste. Késhtu g€, por, megjithate unée
e mbaj né mend gé uné e kam pasé fatin qé kam pasé redaktor Qani Mehmedin, dhe ai
domethéné edhe vete ka gené nji nga gazetarét e guximshém. Por, ai mé thoshte, "Kur
té arrini gé ju té rinjté, kur té arrini gé uné té ju heq digka, ateheré jeni bo gazetaré té
miré, se e keni théné shumé guximshém” ose, a din, e jo ta shkruash veg.... Késhtu gé
ajo u krijua... ajo ndjenja qé... déshira gé gjithmoné té themi dicka mé shumé se sa qé
lejohet. Por, ishim té vetédijshém qé duhet ta themi né até ményré gé té mos jeté edhe
aqg e hapur. Haptazi, gé té mund té ndikonte, pér shembull, qé, ose té té largojné nga
puna, ose... fillimisht té€ largonin nga partia, pastaj té€ largonin nga puna.

Késhtu gé megjithaté, megijithaté, asaj kohe filloi ajo ndjenja e pérgjithshme, edhe né
Rilindje, po edhe né institucionet tjera, qé té rezistohet. Aty filloi rezistenca do té thoté.
Nuk u ndal asnjéheré. Ato... vérteté demonstratat u shuan, pérgjakshém, edhe u vrané
demonstrues, edhe u burgosén me qindra té rinjé qé ishin, qofté organizatoré, qofté
pjesémarrés té demonstratave. Por, njé rezistencé edhe njé ideal pér Republikén e
Kosovés, e pér pavarésiné e Kosovés, nuk u shua asnjeheré. Vetém rrethanat dhe
forca diktonte ményrat se si do ta bésh até rezistencé. Késhtu gé, Rilindja kujtoj uné,
por jo vetém Rilindja, edhe Radio-televizioni i Prishtinés; Por, Rilindja megijithaté ka
pasé... ka gené si té them, si prijétare. Ka béré... filloi até rezistencén, edhe ajo kulmoi
pastaj me... né vitin 80 e... qysh né vitin ‘88 kur filluan ndryshimet kushtetuse qé Sérbia
i deshti t'i imponojé. Atéheré filluan me... kur ishte pastaj dorézimi i librezave té partisé
masovikisht, edhe ndér té parét kané qené gazetarét, redaktorét e Rilindjes gé kané...
dhe punonjésit e tjeré, gé i kané dorézu, domethéné i kané bojkotu librezat partiake. E
domethéné, té gjithé kemi gené né njé motiv, pér t&€ bé sa mé shumé tema té
guximshme. Mundésisht sa mé té& guximshme pér... qé shkojné né favor té atij ideali, té
kontributit pér té arritur domethéné, ta kundérshtojme, ta rezistojmé regjimin pushtues,
gé po shiheshte gqé po ashtu... sepse ne ishim né njéfaré ményre qé atéheré té
pushtuar, edhe né kété ideal domethéné kemi pasur shumé, shumé, marrédhénje té
mira kolegiale, migésore.

Domethéné, uné e mbaj né mend qé krejt, domethéné, krejt kohén, ndonjéheré edhe
kohén e liré ti e kalonje me njerézit té cilét punon... edhe ¢gka mé mungon mua nga kjo
kohé, mé mungon pikérisht kjo. Domethéné njé kolegialitet, njé solidaritet, njé vlierésim
njé... domethéné edhe atéher ka pasur nga pak xhelozi, e ka pasur pak rivalitet e ashtu



por, nuk kané gené domethéné né nivelin gé ti i sheh sot. Njerézit kané ditur té té
vlerésojné, kané ditur té té japin, si té thuash komplimente. Ka gené njé emision gé e
kemi béré né Televizionin e Prishtinés, e mé patén thirré mua qé té debatoj bash né
emisionin ku uné pérpara kam punuar né “Ritmet rinore”, edhe kemi gené atje, edhe
domethéné kemi folur me njé emision shumé i guximshém. Kemi folur haptazi pér até
cka nuk shkon, edhe gé nuk éshté miré qé po ndodhé&, edhe gé rinia edhe shqiptarét
duhet té jené té barabarté. Edhe kané gené edhe disa sérb qé kané folur aty késhtu g€,
ka gené njé emision jashtézakonisht i guximshém... edhe kam pérjetuar q& pér
shembull, t&¢ nesérmen kur kam shku né Rilindje vinjin njerézit, domethéné njerézit
vijshin, kolegé té ndryshém, edhe nga revistat edhe nga Rilindja, vinin né “Zéri” dhe na
komplimentonin pér... domethéné pér guximin edhe pér até cka kam théné né emision,
né Televizion té Prishtinés. Kéto mé mungojné shumé, sepse sot ka konkurrencé
shumé, por, ka edhe mungesé té etikés profesionale dhe kolegiale. Se shiko, edhe
marrédhénjet kolegiale ndér-njerézore kané njé lloj etike, e kéto mé mungojné tani.

Edhe mungon, mbi t'gjitha né mediat sot, mungon ai thelbi i t& bérit gazetari né interes
té qytetaréve dhe té shtetit dhe té liris€. Sepse ne ende nuk e kemi pérfunduar
térésisht. Nuk e kemi rrumbullakésu térésisht shtetésine, sovranitetin, edhe ende jemi
domethéné né njé lufté politike. Tash éshté lufté politike mé shumé, por g€, vazhdimisht
viné momente kur kércénohet edhe integriteti, domethéné ka pérpjekje nga Sérbia té
kércénojé edhe integritetin territorial. Edhe tashti kjo lufta e pluralizmit politik, lufta e
partive politike pér pushtet, edhe njé... si té them, pérkatésie partiake e heshtur, ose e
hapur e pjesés mé té madhe t&€ mediumeve, e cénon né thelb interesin e qytetaréve, té
lirisé, té shtetésisé dhe pavarésisé té vendit. Kjo mé dhemb, shumeé... edhe kjo ma
forcon edhe mé shumé até nostalgjiné pér até ndjenjén e idealit dhe unitetit gé kemi
pasur atéheré kur filloi ajo rezistencé. Kur té gjithé, domethéné qgéllimin kryesor dhe té
vetém e kishim... gjithcka ishte sekondare, dytésore. Prioritet edhe parésore ishte si
t'béjmé gazetari, si tbéjmé tema, si ta pérkrahim njéri tjetrin, si té béjmé tema sa mé té
guximshme qé té shkojné né favor té artikulimit té€ idealit dhe té aspiratés sé popillit pér
liri dhe pavarési.

